
“Dövlət ümumi təhsil müəssisəsini 
maliyyələşdirmə Normativləri”nin təsdiq 
edilməsi barədə

“Ümumi təhsil haqqında” Azərbaycan 
Respublikasının 2019-cu il 29 mart tarixli 
1532-VQ nömrəli Qanununun tətbiqi barədə” 
Azərbaycan  Respublikası  Prezidenti-
nin 2019-cu il 27 may tarixli 711 nömrəli 
Fərmanının 1.1.13-cü yarımbəndinin icrasını 
təmin etmək məqsədilə Azərbaycan Respub-
likasının Nazirlər Kabineti   qərara alır:

1. “Dövlət ümumi təhsil müəssisəsini 

maliyyələşdirmə Normativləri” təsdiq edilsin 
(əlavə olunur).

2. Azərbaycan Respublikasının Maliyyə 
Nazirliyi, Azərbaycan Respublikasının Təhsil 
Nazirliyi, həmçinin tabeliyində dövlət ümumi 
təhsil müəssisəsi olan orqanlar (qurum-
lar) bu Qərardan irəli gələn məsələləri həll 
etsinlər.

Azərbaycan Respublikası Nazirlər Kabi-
netinin 2014-cü il 17 iyul tarixli 262 nömrəli 
Qərarı ilə təsdiq edilmiş “Sudan istifadə 
Qaydaları”nda dəyişiklik edilməsi barədə

“Ekoloji təhlükəsizlik haqqında”, “Su təchizatı 
və tullantı suları haqqında”, “Avtomobil yolları haq-
qında”, “Ətraf mühitə dair informasiya almaq haq-
qında”, “Aviasiya haqqında” və “İnformasiya əldə 
etmək haqqında” Azərbaycan Respublikasının qa-
nunlarında dəyişiklik edilməsi barədə” Azərbaycan 
Respublikasının 2019-cu il 3 may tarixli 1580-VQD 
nömrəli Qanununun tətbiqi haqqında” Azərbaycan 
Respublikası Prezidentinin 2019-cu il 11 iyun tarixli 
731 nömrəli Fərmanının 1.2-ci bəndinin icrasını 
təmin etmək məqsədilə Azərbaycan Respublikası-
nın Nazirlər Kabineti qərara alır:

Azərbaycan Respublikası Nazirlər Kabineti-
nin 2014-cü il 17 iyul tarixli 262 nömrəli Qərarı 
(Azərbaycan Respublikasının Qanunvericilik 
Toplusu, 2014, № 7, maddə 950; 2017, № 7, 
maddə 1480; 2018, № 9, maddə 1939) ilə təsdiq 
edilmiş “Sudan istifadə Qaydaları”nda aşağıdakı 
dəyişikliklər edilsin:

1. 9.5-ci bəndin ikinci cümləsinə “qurğularının” 
sözündən sonra “layihələrinin “Ətraf mühitə təsirin 
qiymətləndirilməsi haqqında” Azərbaycan Respub-

likasının Qanununda nəzərdə tutulmuş qaydada 
ətraf mühitə təsirinin qiymətləndirilməsini (ƏMTQ) 
aparmalı və dövlət ekoloji ekspertizasının müsbət 
rəyi olduğu təqdirdə, həmin qurğuların” sözləri 
əlavə edilsin.

2. Aşağıdakı məzmunda 9.5-1-9.5-4-cü bəndlər 
əlavə edilsin:

“9.5-1. İstehsalat və məişət tullantı sularının 
təmizlənməsi və təkrar istifadəsi üzrə layihələrin 
“Ətraf mühitə təsirin qiymətləndirilməsi haqqın-
da” Azərbaycan Respublikasının Qanununda 
nəzərdə tutulmuş qaydada ətraf mühitə təsirinin 
qiymətləndirilməsi aparılır. 

9.5-2. İstehsalat və məişət tullantı suları-
nın təmizlənməsi və təkrar istifadəsi sahəsində 
fəaliyyət göstərən mövcud obyektlər ətraf mühitə 
təsir göstəricilərinə dair ekoloji tələblərə uyğun 
olduqda, həmin obyektlərin yenidən qurulması 
və ya həmin obyektlərdə mövcud qurğu və ava-
danlıqların dəyişdirilməsi üçün ətraf mühitə təsirin 
qiymətləndirilməsi (ƏMTQ) sənədinin hazırlan-
ması tələb olunmur, lakin həmin obyektlərə dair 
Azərbaycan Respublikasının Ekologiya və Təbii 
Sərvətlər Nazirliyi tərəfindən verilən sənədlərdə 
(atıla bilən tullantı həddi (ABTH), buraxıla bilən 
axıntı həddi (BBAH), ekoloji pasport) ətraf mühitin 

mühafizəsi sahəsində normativ hüquqi aktların və 
texniki normativ hüquqi aktların tələbləri nəzərə 
alınmaqla müvafiq dəyişikliklər edilir.

9.5-3. İstehsalat və məişət tullantı suları-
nın təmizlənməsi və təkrar istifadəsi sahəsində 
fəaliyyət göstərən mövcud obyektlərin fəaliyyəti 
zamanı təbiətdən istifadə şərtləri ətraf mühitə təsir 
göstəricilərinə dair ekoloji tələblərə uyğun olma-
dıqda və ya ilkin layihədə nəzərdə tutulandan fərqli 
texnologiyalar və texnoloji üsullar tətbiq edildikdə, 
həmin fəaliyyətə dair yenidən ətraf mühitə təsirin 
qiymətləndirilməsi (ƏMTQ) aparılmalıdır.

9.5-4. İstehsalat və məişət tullantı suları-
nın təmizlənməsi və təkrar istifadəsi sahəsində 
fəaliyyət göstərən obyektlərə dair ətraf mühitə 
təsirin qiymətləndirilməsi (ƏMTQ) həyata 
keçirilərkən onların transsərhəd təsiri müəyyən 
edildikdə, həmin obyektlərlə bağlı transsərhəd 
təsirlərin qiymətləndirilməsi məsələləri Azərbaycan 
Respublikasının tərəfdar çıxdığı beynəlxalq 
müqavilələrə uyğun olaraq həll olunur.”. 

Əli ƏSƏDOV 
Azərbaycan Respublikasının Baş Naziri

Bakı şəhəri, 7 fevral 2020-ci il

Azərbaycan Respublikası Nazirlər 
Kabinetinin “Torpaq sürüşməsi təhlükəsi 
olan ərazilərin müəyyən edilməsi və bu 
ərazilərdə tikinti işlərinin aparılmasının 
məhdudlaşdırılmasına dair əlavə tədbirlər 
haqqında” 2015-ci il 5 mart tarixli 56 
nömrəli və “Avtomobil yollarının tikinti-
si, yenidən qurulması və təmiri işlərinin 
avtomobil yollarının bilavasitə altında və 
ya yolların kənarı boyunca yerləşən möv-
cud mühəndis-kommunikasiya təminatı 
sistemlərini istismar edən qurumların 
işləri ilə uzlaşdırılması Qaydası”nın təsdiq 
edilməsi haqqında” 2017-ci il 8 fevral tarixli 
44 nömrəli qərarlarında dəyişiklik edilməsi 
barədə

“Azərbaycan Respublikasının 
Şəhərsalma və Tikinti Məcəlləsində 
dəyişikliklər edilməsi haqqında” Azərbaycan 
Respublikasının 2018-ci il 6 mart tarixli 
1034-VQD nömrəli Qanununun tətbiqi və 
“Azərbaycan Respublikasının Şəhərsalma və 
Tikinti Məcəlləsinin təsdiq edilməsi, qüvvəyə 
minməsi və bununla bağlı hüquqi tənzimləmə 
haqqında” Azərbaycan Respublikasının 
2012-ci il 29 iyun tarixli 392-IVQ nömrəli 
Qanununun tətbiqi barədə” Azərbaycan Res-
publikası Prezidentinin 2012-ci il 4 sentyabr 
tarixli 695 nömrəli Fərmanında dəyişikliklər 
edilməsi haqqında” Azərbaycan Respubli-
kası Prezidentinin 2018-ci il 7 may tarixli 42 
nömrəli Fərmanının 1.2-ci bəndinin icrasını 
təmin etmək məqsədilə Azərbaycan Respub-
likasının Nazirlər Kabineti qərara alır:

1. “Torpaq sürüşməsi təhlükəsi olan 
ərazilərin müəyyən edilməsi və bu ərazilərdə 
tikinti işlərinin aparılmasının məhdud-
laşdırılmasına dair əlavə tədbirlər haqqında” 
Azərbaycan Respublikası Nazirlər Kabinetinin 
2015-ci il 5 mart tarixli 56 nömrəli Qərarında 
(Azərbaycan Respublikasının Qanunvericilik 
Toplusu, 2015, № 3, maddə 324; 2019, № 6, 
maddə 1164) aşağıdakı dəyişikliklər edilsin:

1.1. 2-ci hissədə “tikinti işlərinin aparılması-
na icazə verən yerli icra hakimiyyəti orqanları” 
sözləri “tikintiyə icazə verən orqan (qurum)” 
sözləri ilə və “etsinlər” sözü “etsin” sözü ilə 
əvəz edilsin;

1.2. 3-cü hissədə “yerli icra hakimiyyəti or-
qanlarına” sözləri “tikintiyə icazə verən orqana 
(quruma)” sözləri ilə əvəz edilsin.

2. Azərbaycan Respublikası Nazirlər 
Kabinetinin 2017-ci il 8 fevral tarixli 44 nömrəli 
Qərarı (Azərbaycan Respublikasının Qanunve-
ricilik Toplusu, 2017, № 2, maddə 297; 2018, 
№ 5, maddə 1110) ilə təsdiq edilmiş “Avtomobil 
yollarının tikintisi, yenidən qurulması və təmiri 
işlərinin avtomobil yollarının bilavasitə altında 
və ya yolların kənarı boyunca yerləşən mövcud 
mühəndis-kommunikasiya təminatı sistemlərini 
istismar edən qurumların işləri ilə uzlaşdı-
rılması Qaydası”nın 1.5-ci bəndinin üçüncü 
cümləsinə “orqan” sözündən sonra “(qurum)” 
sözü əlavə edilsin.

“Körpələrin və erkən yaşlı 
uşaqların qidalanması haqqında”, 
“Ekoloji təmiz kənd təsərrüfatı 
haqqında”, “Arıçılıq haqqında”, 
“Reklam haqqında” və “İstehlak-
çıların hüquqlarının müdafiəsi 
haqqında” Azərbaycan Respub-
likasının qanunlarında dəyişiklik 
edilməsi barədə” Azərbaycan 
Respublikasının 2019-cu il 12 iyul 
tarixli 1663-VQD nömrəli Qanunu-
nun tətbiqi haqqında” Azərbaycan 
Respublikası Prezidentinin 2019-
cu il 14 avqust tarixli 808 nömrəli 
Fərmanının 1.2-ci bəndinin ic-
rasını təmin etmək məqsədilə 
Azərbaycan Respublikasının 
Nazirlər Kabineti  qərara alır:

1. “Ekoloji təmiz kənd 
təsərrüfatı haqqında” Azərbaycan 
Respublikasının Qanunu ilə 
bağlı bəzi normativ hüquqi akt-
ların təsdiq edilməsi barədə” 
Azərbaycan Respublikası Nazirlər 
Kabinetinin 2009-cu il 8 yan-
var tarixli 5 nömrəli Qərarında 
(Azərbaycan Respublikasının 
Qanunvericilik Toplusu, 2009, № 
1, maddə 26; 2014, № 2, maddə 
201, № 3, maddə 311; 2016, № 
5, maddə 955; 2018, № 8, maddə 
1817, № 11, maddə 2425) aşağı-
dakı dəyişikliklər edilsin:

1.1. 1-ci hissədən “Ekoloji təmiz 
kənd təsərrüfatı subyektlərinə 
verilən sənədin (sertifikatın) forma-
sı və verilməsi Qaydası”,”, “Ekoloji 
təmiz kənd təsərrüfatı və ərzaq 
məhsullarının sertifikatlaşdırılması 
Qaydaları və sertifikatın nümunəvi 
forması”,” “və sertifikatlaşdırma” 
sözləri çıxarılsın və həmin hissədə 
“ərzaq” sözü (birinci, üçüncü və 
dördüncü halda) “qida” sözü ilə 
əvəz edilsin;

1.2. həmin Qərarla təsdiq edil-
miş “Eyni vaxtda ekoloji təmiz və 
ənənəvi kənd təsərrüfatı üsulları 
ilə məhsul istehsalı Qaydaları”nın 
2.1-ci bəndindən “və sertifikatlaş-
dırma” və 3-cü hissəsindən  “və 
sertifikatlaşma” sözləri çıxarılsın;

1.3. həmin Qərarla təsdiq edil-
miş “Ekoloji təmiz kənd təsərrüfatı 
və ərzaq məhsullarının istehsalı 
Qaydaları, habelə ekoloji təmiz 
kənd təsərrüfatında istifadəsinə 
icazə verilən təbii və qeyri-təbii 
vasitələrin siyahısı” üzrə:

1.3.1. adında, 1-ci hissəsində, 
2-ci hissəsinin adında, 2.1-ci, 3.1-
ci və 3.2-ci bəndlərində “ərzaq” 
sözü “qida” sözü ilə əvəz edilsin;

1.3.2. 2.1-ci bəndin yeddinci 
abzasının dördüncü cümləsi çıxa-
rılsın;

1.3.3. 2.2-ci bənd üzrə:
1.3.3.1. “7. Bitki zərərvericiləri 

və xəstəliklərinə qarşı istifadə 
olunan maddələr”in üçüncü abzası 
çıxarılsın;

1.3.3.2. “10. Ekoloji yolla isteh-
sal olunmayan kənd təsərrüfatı 
mənşəli, istifadəsinə icazə verilən 
inqrediyentlər” cədvəlində “Qeyri-
ekoloji ərzaq” (hər iki halda) sözləri 
“Qeyri-ekoloji qida” sözləri ilə əvəz 
edilsin;

1.4. həmin Qərarla təsdiq 
edilmiş “Ekoloji təmiz kənd 
təsərrüfatında ekoloji müşahidə 
və sertifikatlaşdırma Qaydaları və 

akkreditasiya olunmuş orqanların 
funksiyaları” üzrə:

1.4.1. adından və 1.1-ci 
bəndindən “və sertifikatlaşdırma” 
sözləri çıxarılsın;

1.4.2. 1.5-ci bəndin birinci 
cümləsində “qiymətləndirilməsi 
və onun müasir standartların 
tələblərinə uyğun gəlməsini 
müəyyənləşdirməkdir” sözləri 
“qiymətləndirməkdir” sözü ilə əvəz 
edilsin;

1.4.3. 1.7-ci bənd, 4-cü hissə 
və 5-ci hissənin dördüncü abzası 
ləğv edilsin;

1.4.4. 5-ci hissənin ikinci abzası 
aşağıdakı redaksiyada verilsin:

“Yeyinti məhsulları haqqında” 
Azərbaycan Respublikası Qanunu-
nun 5-ci maddəsi ilə müəyyən edil-
miş qida təhlükəsizliyi sahəsində 
texniki normativ hüquqi aktlarla 
müəyyən edilmiş tələblərə uyğun 
istehsalın təşkili;”;

1.5. həmin Qərarla təsdiq edil-
miş “Ekoloji təmiz kənd təsərrüfatı 
və ərzaq məhsullarının dövriyyəsi 
Qaydaları” üzrə:

1.5.1. adında, 1.1-ci, 1.2-ci 
(hər üç halda) bəndlərində, 2-ci 
hissəsinin adında, 2.1-ci, 2.2-ci və 
2.5-ci bəndlərində  “ərzaq” sözü 
“qida” sözü ilə əvəz edilsin;

1.5.2. 2.3-cü bənd aşağıdakı 
redaksiyada verilsin:

“2.3. Qida təhlükəsizliyi qey-
diyyatına alınmış subyektlər 
tərəfindən istehsal olunmuş və ya 
məhsullarına qida təhlükəsizliyi 
(sağlamlıq) sertifikatı verilmiş eko-
loji təmiz kənd təsərrüfatı və qida 
məhsulları ekoloji təmiz məhsul 
kimi satışa çıxarıla bilər.”;

1.5.3. 2.4-cü bənd ləğv edilsin;
1.6. həmin Qərarla təsdiq edil-

miş “Ekoloji təmiz kənd təsərrüfatı 
və ərzaq məhsullarının saxlanması 
və daşınması Qaydaları” üzrə:

1.6.1. adında, 1.1-ci, 1.2-
ci bəndlərində, 2-ci hissəsinin 
adında, 2.1-2.6-cı və 2.8-2.16-cı 
bəndlərində “ərzaq” sözü “qida” 
sözü ilə əvəz edilsin;

1.6.2. 2.1-ci bənddə “ekoloji 
təmiz məhsulların standartları-
na” sözləri “qida təhlükəsizliyi 
sahəsində texniki normativ hüquqi 
aktların tələblərinə” sözləri ilə əvəz 
edilsin;

1.6.3. 2.5-ci bənddə “sani-
tariya norma və qaydaları, gigi-
yenik normativlər” sözləri “qida 
təhlükəsizliyi sahəsində texniki 
normativ hüquqi aktlar” sözləri ilə 
əvəz edilsin;

1.6.4. 2.7-ci bəndin ikinci 
cümləsində “sanitariya norma və 
qaydaları, gigiyenik normativlərin 
və standartların” sözləri “qida 
təhlükəsizliyi sahəsində texniki 
normativ hüquqi aktların” sözləri ilə 
əvəz edilsin;

1.6.5. 2.12-ci bənddən “və 
sertifikatlaşdırma” (hər iki halda) 
sözləri çıxarılsın;

1.6.6. 2.16-cı bənddə 
“beynəlxalq və Azərbaycan Res-
publikası səviyyəsində qəbul 
edilmiş standartlar, sanitariya 
norma və qaydalarının və gigiyenik 
normativlərin” sözləri “beynəlxalq 
standartların, qida təhlükəsizliyi 

sahəsində texniki normativ hüquqi 
aktların” sözləri ilə əvəz edilsin.

2. “Azərbaycan Respublikasın-
da arıçılıqla bağlı bəzi normativ 
hüquqi aktların təsdiq edilməsi 
haqqında” Azərbaycan Respub-
likası Nazirlər Kabinetinin 2009-
cu il 5 avqust tarixli 116 nömrəli 
Qərarında (Azərbaycan Respub-
likasının Qanunvericilik Toplusu, 
2009, № 8, maddə 669; 2010, № 
6, maddə 566; 2015, № 2, maddə 
227; 2019, № 5, maddə 971) aşa-
ğıdakı dəyişikliklər edilsin:

1. 1-ci hissədə “uçotu” sözü 
“qeydiyyatı” sözü ilə əvəz edilsin 
və həmin hissədən “Arıxanalara 
baytarlıq-sanitariya pasportunun 
(şəhadətnaməsinin) verilmə Qay-
dası və Forması”,” sözləri çıxarıl-
sın; 

2.2. həmin Qərarla təsdiq edil-
miş “Həvəskar və peşəkar arıçılıq-
la məşğul olma Qaydası” üzrə:

2.2.1. 2.5-ci və 3.5-ci bəndlər 
ləğv edilsin;

2.2.2. 3.3-cü bənddə “möv-
cud yerli standartlara” sözləri 
“qida təhlükəsizliyi sahəsində 
texniki normativ hüquqi aktların 
tələblərinə” sözləri ilə əvəz edilsin;

2.2.3. 3.8-ci bənddə “arıçı-
lığa dair normativ sənədlərin 
tələblərinə, baytarlıq (baytarlıq-
sanitariya) qaydalarına” sözləri 
“Arıçılıq haqqında” Azərbaycan 
Respublikası  Qanununun 5.0.2-
ci maddəsi ilə müəyyən edilmiş 
tələblərə” sözləri ilə əvəz edilsin;

2.3. həmin Qərarla təsdiq 
edilmiş “Arıxanalara baytar-
lıq-sanitariya pasportunun 
(şəhadətnaməsinin) verilmə 
Qaydası və Forması” və ona əlavə 
ləğv edilsin;

2.4. həmin Qərarla təsdiq 
edilmiş “Bal arısı cinslərinin və 
populyasiyalarının rayonlaşdırıl-
ması Qaydası”nın 2.1-ci bəndində 
“uçotu” sözü “qeydiyyatı” sözü ilə 
əvəz edilsin;

2.5. həmin Qərarla təsdiq 
edilmiş “Arıçılıq təsərrüfatlarının 
uçotu Qaydası”nın adında, 1-9-cu 
hissələrində ismin müvafiq halla-
rında “uçot” sözü ismin müvafiq 
hallarında “qeydiyyat” sözü ilə 
əvəz edilsin;

2.6. həmin Qərarla təsdiq edil-
miş “Arı ailəsinin standart gücünün 
müəyyən edilməsi Qaydası”nın 
2.1-ci, 2.4-cü bəndlərində və 2.5-ci 
bəndinin birinci cümləsində “uçotu” 
sözü “qeydiyyatı” sözü ilə əvəz 
edilsin.

3. Azərbaycan Respublikası 
Nazirlər Kabinetinin 2009-cu il 
17 sentyabr tarixli 144 nömrəli 
Qərarı (Azərbaycan Respubli-
kasının Qanunvericilik Toplusu, 
2009, № 9, maddə 748) ilə təsdiq 
edilmiş “Xarici ölkələrdə arıçılıq-
da istifadə olunmuş inventar və 
avadanlıqların Azərbaycan Res-
publikasının ərazisinə idxalının 
məhdudlaşdırılması halları və  
Qaydası”nın 1.2-ci bəndində “bu 
işdə baytarlıq-sanitariya qay-
dalarına riayət olunması, stan-
darta uyğun gəlməyən,” sözləri 
“qida təhlükəsizliyi sahəsində 
texniki normativ hüquqi aktla-
rın tələblərinə cavab verməyən” 
sözləri ilə əvəz edilsin.

4. Azərbaycan Respublikası 
Nazirlər Kabinetinin 2009-cu il 26 
oktyabr tarixli 169 nömrəli Qərarı 
(Azərbaycan Respublikasının 
Qanunvericilik Toplusu, 2009, № 
10, maddə 858) ilə təsdiq edilmiş 
“Əhalinin sağlamlığının qorunma-
sında və digər sahələrdə istifadə 
edilən arıçılıq məhsulları xammalı 
və onların əsasında hazırlan-
mış apifitoməhsulların istehsalı, 
dövriyyəsi və tətbiqi Qaydası”nda 

aşağıdakı dəyişikliklər edilsin:
4.1. 2.4-cü bənddə “müvafiq 

dövlət standartları və ya təsdiq 
edilmiş texniki şərtlər əsasında 
texnoloji təlimatlara” sözləri “qida 
təhlükəsizliyi sahəsində texniki 
normativ hüquqi aktlara” sözləri ilə 
əvəz edilsin;

4.2. 3.3-cü bənddə “Keyfiyyəti 
və təhlükəsizliyi müvafiq stan-
dartlara və tələblərə cavab verən, 
dövlət gigiyena qeydiyyatına alın-
mış,” sözləri “Minimum keyfiyyəti 
qida təhlükəsizliyi sahəsində 
texniki normativ hüquqi aktların 
tələblərinə cavab verən, qida 
təhlükəsizliyi qeydiyyatına alınan 
subyektlər tərəfindən istehsal 
edilən və ya qida təhlükəsizliyi 
(sağlamlıq) sertifikatı verilən,” 
sözləri ilə əvəz edilsin;

4.3. 3.4-cü bənddə “Dövlət gi-
giyena qeydiyyatından keçməyən, 
normativ-texniki sənədlərin 
tələblərinə” sözləri “Qida 
təhlükəsizliyi qeydiyyatına alınma-
yan subyektlər tərəfindən istehsal 
edilən və ya məhsullarına qida 
təhlükəsizliyi (sağlamlıq) sertifikatı 
verilməyən, minimum keyfiyyəti 
qida təhlükəsizliyi sahəsində 
texniki normativ hüquqi aktların 
tələblərinə” sözləri ilə əvəz edilsin.

5. Azərbaycan Respublikası 
Nazirlər Kabinetinin 2010-cu il 25 
yanvar tarixli 19 nömrəli Qərarı 
(Azərbaycan Respublikasının 
Qanunvericilik Toplusu, 2010, № 
1, maddə 65; 2014, № 2, maddə 
201, № 7, maddə 946; 2015, № 2, 
maddə 231) ilə təsdiq edilmiş “Arı-
çılıq sahəsində dövlət nəzarətinin 
həyata keçirilməsi Qaydası”nda 
aşağıdakı dəyişikliklər edilsin:

5.1. aşağıdakı məzmunda 1.3-
cü bənd əlavə edilsin:

“1.3. Arıçılıq məhsullarının 
minimum keyfiyyətinin qida 
təhlükəsizliyi sahəsində tex-
niki normativ hüquqi aktların 
tələblərinə cavab verməsinə dövlət 
nəzarətini Azərbaycan Respublika-
sının Qida Təhlükəsizliyi Agentliyi 
həyata keçirir.”;

5.2. 2.1.2-ci yarımbənddə 
“müvafiq qanunvericiliyə, habelə 
arıçılığa dair normativ sənədlərin 
tələblərinə, baytarlıq (baytarlıq-
sanitariya) qaydalarına” sözləri 
“Arıçılıq haqqında” Azərbaycan 
Respublikası Qanununun 5.0.2-
ci maddəsi ilə müəyyən edilən 
tələblərə” sözləri ilə əvəz edilsin;

5.3. 2.1.3-cü yarımbənd aşağı-
dakı redaksiyada verilsin:

“2.1.3. minimum keyfiyyətinin 
qida təhlükəsizliyi sahəsində 
texniki normativ hüquqi aktların 
tələblərinə cavab verməsinin təmin 
olunmasını;”;

5.4. 2.2.1-ci yarımbənd ləğv 
edilsin;

5.5. 4.5-ci bənddə “Stan-
dartlara və tələblərə” sözləri 
“Qida təhlükəsizliyi sahəsində 
texniki normativ hüquqi aktların 
tələblərinə” sözləri ilə əvəz edilsin.

6. “Ekoloji təmiz kənd 
təsərrüfatı və qida məhsullarının 
markalanması Qaydası”nın təsdiq 
edilməsi haqqında” Azərbaycan 
Respublikası Nazirlər Kabineti-
nin 2018-ci il 6 noyabr tarixli 474 
nömrəli Qərarının (Azərbaycan 
Respublikasının Qanunvericilik 
Toplusu, 2018, № 11, maddə 
2425; Azərbaycan Respublikası 
Nazirlər Kabinetinin 2019-cu il 30 
dekabr tarixli 521 nömrəli Qərarı) 
1-ci hissəsi ləğv edilsin.

Əli ƏSƏDOV 
Azərbaycan Respublikasının 

Baş Naziri
Bakı şəhəri, 8 fevral 2020-ci il

“Vergi və gömrük sahəsində veril-
miş güzəşt və azadolmaların dövlət   
büdcəsinin   gəlirlərinə   təsirinin   
qiymətləndirilməsi metodologiyası və 
həmin güzəşt və azadolmaların reyestrinin 
aparılması Qaydası”nın təsdiq edilməsi 
haqqında

“Azərbaycan Respublikasının 2019-cu il 
dövlət büdcəsi haqqında” Azərbaycan Res-
publikası Qanununun tətbiqi ilə bağlı bir sıra 
məsələlər barədə” Azərbaycan Respublikası 
Prezidentinin 2018-ci il 22 dekabr tarixli 431 
nömrəli Fərmanının 4.8.3-cü yarımbəndinin 
icrasını təmin etmək məqsədilə Azərbaycan 
Respublikasının  Nazirlər Kabineti qərara 
alır:  

1. “Vergi və gömrük sahəsində verilmiş 

güzəşt və azadolmaların dövlət büdcəsinin 
gəlirlərinə təsirinin qiymətləndirilməsi meto-
dologiyası və həmin güzəşt və azadolmaların 
reyestrinin aparılması Qaydası” təsdiq edilsin 
(əlavə olunur).

2. Bu Qərarda dəyişiklik Azərbaycan Res-
publikası Prezidentinin 2002-ci il 24 avqust 
tarixli 772 nömrəli Fərmanı ilə təsdiq edilmiş 
“İcra hakimiyyəti orqanlarının normativ hüqu-
qi aktlarının hazırlanması və qəbul edilməsi 
qaydası haqqında Əsasnamə”nin 2.6-1-ci 
bəndinə uyğun edilə bilər. 

Əli ƏSƏDOV 
Azərbaycan Respublikasının Baş Naziri

Bakı şəhəri, 8 fevral 2020-ci il

AZƏRBAYCAN  RESPUBLİKASI NAZİRLƏR  KABİNETİNİN QƏRARI
Azərbaycan Respublikası Nazirlər Kabinetinin “Ekoloji təmiz kənd 

təsərrüfatı haqqında” Azərbaycan Respublikasının Qanunu ilə bağlı bəzi 
normativ hüquqi aktların təsdiq edilməsi barədə” 2009-cu il 8 yanvar 
tarixli 5 nömrəli, “Azərbaycan Respublikasında arıçılıqla bağlı bəzi nor-
mativ hüquqi aktların təsdiq edilməsi haqqında” 2009-cu il 5 avqust tarixli 
116 nömrəli, “Azərbaycan Respublikasında arıçılıqla bağlı bəzi normativ 
hüquqi aktların təsdiq edilməsi haqqında” 2009-cu il 17 sentyabr tarixli 
144 nömrəli,  “Azərbaycan Respublikasında arıçılıqla bağlı bəzi normativ 
hüquqi aktların təsdiq edilməsi haqqında” 2009-cu il 26 oktyabr tarixli 
169 nömrəli, “Arıçılıq sahəsində dövlət nəzarətinin həyata keçirilməsi 
Qaydası”nın təsdiq edilməsi haqqında” 2010-cu il 25 yanvar tarixli 19 
nömrəli və “Ekoloji təmiz kənd təsərrüfatı və qida məhsullarının markalan-
ması Qaydası”nın təsdiq edilməsi haqqında” 2018-ci il 6 noyabr tarixli 474 
nömrəli qərarlarında dəyişiklik edilməsi barədə

HHQ-nin hərbi hissəsində yeni 
obyektlər istifadəyə verilib

 � Azərbaycan Respublikasının 
Prezidenti, Silahlı Qüvvələrin Ali Baş 
Komandanı cənab İlham Əliyevin 
tapşırıqlarına əsasən Hərbi Hava 
Qüvvələrinin (HHQ) şəxsi heyətinin döyüş 
hazırlığının yüksəldilməsi və sosial-məişət 
şəraitinin təkmilləşdirilməsi istiqamətində 
fəaliyyətlər davam etdirilir.

Müdafiə Nazirliyinin 
mətbuat xidmətindən 
verilən məlumatda bildirilir 
ki, fevralın 11-də nazirliyin 
rəhbər heyəti HHQ-nin 
hərbi hissəsində yeni inşa 
olunmuş hərbi obyektlərin 

açılışında iştirak edib, bura-
da yaradılan şəraitlə tanış 
olub.

Müdafiə naziri general-
polkovnik Zakir Həsənov 
ərazidəki iki mərtəbəli 
qərargah binası, əsgər 

yataqxanası, sinif otaq-
ları, anbarlar, sıra mey-
danı, nəzarət-buraxılış 
məntəqəsi, eləcə də 
digər xidməti və inzibati 
obyektlərdə olaraq görülən 
işlərin keyfiyyəti ilə tanış 
olub.

Tikintisi davam edən 
digər obyektlərə də baxış 
keçirən müdafiə naziri 
işlərin keyfiyyətli başa 
çatdırılması ilə əlaqədar 
müvafiq tapşırıqlar verib.

  “Xalq qəzeti”

12 fevral 2020-ci il, çərşənbə 7

Qeyd: Qərara edilmiş əlavələrin tam mətni ilə  
www.cabmin.gov.az və www.xalqqazeti.com saytlarında tanış ola bilərsiniz.

